
. Goma sasola

Fue, ademadas de un gran alivio econdémico,
una inyeccion de cierto optimismo, que
falta hacia ya que, con la austeridad de
costumbres de esa época, se invirtio muy
bien el dinero que se obtuvo, mejorando
las viviendas y sobre todo, siendo los mas
favorecidos los armadores, ello ayudo mu-
cho a la renovacion de los barcos de pesca
de bajura, pasando a construirse un nuevo
tipo de embarcacion y como novedad mdas
importante, la sustitucion de las calderas
de vapor a carbon por motores diésel.

Jose Maria Arriolaren hitzak dira, "lzurdea”
liburukoak. Testuinguru azkar bat behar
dugu kautxuaren inportantziaz jabetze-
ko. Goma edo kautxu gordina ezinbesteko
lehengaia zen armamentu industriarako.
Il. Mundu gerran geunden, Alemania eta
Japonia —ltaliarekin batera— aliatuak zi-
ren, aliatu GAIZTOAK. Japoniak kautxu



ekoizleak ziren Indonesia, Malaysia
eta Filipinak inbadituta zeuzkan, eta
Alemaniarantz bidaltzen zuen kau-
txua, batez ere Burdeos eta Bresteko
portuetara ordurako Frantzia alema-
nen hatzaparretan baitzegoen. Jaki-
na, aliatu ONAK (Ingalaterra, Fran-
tzia, Errusia, Estatu Batuak...) ez ziren
geldirik geratu. Kautxuaren gerra hasi
zen, Kantauri itsasoan blokeo zorrotza
jarri zen eta gutxi izan ziren blokeoa
hautsi zuten ontziak. Gehienak hon-
doan amaitu zuten baina kautxua ur
azalean gelditzen da. A zelako zapra
gure arrantzaleentzat!

Arriolaren arabera arraste-ontziak, pa-
reka zebiltzanak orduan, lortu zituzten
partilarik onenak, baxurakoak gutxia-
go lortu zuten, eta batez ere, 1943ko
martxo eta maiatz artean aurkitu ziren
fardoak. 1943-3-5ean? Pefas Arriba
arraste-ontzi lekeitiarrak eman zion
hasiera goma sasoiari, 105 kg potozo-
rrirekin.

Lekeitioko itsas-komandantziako da-
tuak erabilita hurrengo kalkuluak atera

zitlen. Guztira 7.667 fardo berreskuratu
ziren, hau da, 797.386 kg guztira. Eta ki-
loa 15 pesetatan ordaindu zen (merkatu
beltzean, bikoiztu egiten zen prezioa),
hau da, lehenagoko 11.912.160 pezeta, di-
rutza! Kontuan izan irailean aurkitutako
aeroplanoarengatik 80.000 pezeta (ziz-
trin) kobratu zutela. Erdia armadorea-
rentzat, beste erdia tripulazioarentzat.
Lekeitio, Ondarru eta Elantxobeko por-
tuetako datuak dira baina Bermeon ere
partila onak egin zituzten'.

1 Bermeoko portuko datuak falta dira. Lekeition baino
zeozer gehiago deskargatu zela dirudi, horregatik uste du
Arriolak 2.000 tona inguru kautxu batu zela. 1943-3-5ean
Pefias Arriba arraste-ontzi lekeitiarra izan zen lehena, 105
kg-rekin!




